Il-Kitba ta’ Djalogu
Kriterji abinati mal-ġeneru:
8.2a Norganizza l-informazzjoni u l-ideat minn dak li ktibt b’mod ċar, skont it-tifsila mitluba mill-ġeneru, u li jkollhom kontinwità. 
8.2b Nikteb kitbiet kumplessi skont in-natura tal-kitba narrattiva.  Eż. djalogu 


Titlu: Ikteb djalogu bejn żewġt iħbieb dwar l-esperjenza tagħhom f’xogħol volontarju fil-komunità li jgħixu fiha.








[bookmark: _Hlk221626419]Imla l-informazzjoni fl-ispazju t’hawn taħt biex tifforma l-pjan għall-kitba. Ambjent:
Fejn?  fis-sala tal-komunità 
F’liema ħin? wara l-ikla tal-Milied
Karattri:
Karattru 1: Emma
Karattru 2: Kristoff

Żvilupp: Punti prinċipali diskussi fid-djalogu: nies li ħassewhom tajjeb li ma qattgħux il-Milied waħedhom iżda ma’ ħaddieħor
Kummenti mingħand Kristoff: raġel bilqiegħda waħdu ma’ mejda, poġġieh ma’ mejda oħra, ħafna nies riduh ipoġġi jiekol bilqiegħda ħdejhom
Kummenti mingħand Emma: Karmena tirrakkonta l-Milied ta’ tfulitha, mara bil-flokk roża tkanta l-innijiet tal-Milied

Introduzzjoni: Kif qed iħossuhom wara x-xogħol li għamlu? għajjenin iżda kuntenti għax kien Milied sabiħ






Konklużjoni: li jaħsbu f’ħaddieħor f’jum il-Milied, li jerġgħu jagħmlu l-istess esperjenza ta’ volontarjat 






Emma u Kristoff huma żewġt iħbieb li qed jitkellmu wara li għamlu xogħol volontarju fis-sala tal-komunità tar-raħal nhar il-Milied.
Emma: Ħa npoġġi bilqiegħda għax għejejt.
Kristoff: Mhux waħdek imma ma ngergirx għax kien Milied sabiħ.
Emma: Iva ta. Kemm inħossni sodisfatta li ferraħt nies li soltu jqattgħu l-Milied waħedhom.
Kristoff: Hekk hu u ġejna b’kumbinazzjoni għax il-ġenituri tagħna siefru flimkien u konna se nkunu waħedna dan il-Milied.
Emma: Ngħidlek id-dritt Sophie stednitni biex immur niekol għandhom imma meta smajt riklam fuq ir-radju li kellhom bżonn il-voluntiera għal din l-ikla tal-Milied, ħtaft din l-opportunità biex niġi.
Kristoff: Iva u servietna biex ma naħsbux biss fina nfusna. Ħassejt għafsa ta’ qalb meta rajt kemm kien hawn nies li ġew għax m’għandhomx ma’ min iqattgħu dan il-Milied.
Emma: Iva rajtek titkellem ma’ dak ir-raġel li kien fuq il-mejda tar-rokna.
Kristoff: Tħassartu għax kien bilqiegħda waħdu u beda jistħi jingħaqad ma’ mejda oħra għax il-persuni l-oħra kollha kienu jafu lil xulxin. Imma mbagħad skoprejt x’kienu l-interessi tiegħu u poġġejtu mal-mejda ta’ Xmun għax dak iħobb il-futbol bħalu.
Emma: Jien ngħid għalija tgħidx kemm ħadt pjaċir nitkellem ma’ Karmena. Qagħdet tirrakkonta dwar il-Milied ta’ tfulitha. 
Kristoff: Hekk hu. Naħseb dawn in-nies l-iktar li ħadu pjaċir li ltaqgħu flimkien u ma qattgħux jum il-Milied waħedhom. Veru li servejniehom ikel bnin tradizzjonali tal-Milied iżda naħseb huma aktar ħadu gost jiltaqgħu flimkien.
Emma: Kemm iggustajtha lill-mara bil-flokk roża meta bdiet tkanta mal-innijiet tal-Milied.
Kristoff: Bir-raġun. Ma tafhiex lil Marta? Dik kienet tkanta fil-quddies tal-Ħadd tal-għaxra ta’ filgħodu.
Emma: Jien is-Sibt filgħaxija mmur għalhekk ma nafhiex.
Kristoff: Fhimtek. Isma’ ma nafx ġralekx bħali. Kulħadd riedni noqgħod niekol fuq il-mejda ħdejh.
Emma: Mela, għalxejn għidtilhom li jien kont se niekol wara għax kien baqagħli l-platti xi nqassam!
Kristoff: Jien qtajt il-ġuħ daqskemm xammejt ikel!
Emma: Dak għax qgħadt tnaqqar imma. 
Kristoff: Kif ma jaħrablek xejn lilek. Allura nerġgħu nagħmluha din l-esperjenza?
Emma: Mela le. Bil-qalb kollha. Din is-sena permezz ta’ din l-esperjenza vera ħassejt sens ta’ ferħ. Naħseb dan se jkun appuntament ta’ kull sena li ma nitilfux!
Kristoff: L-istess jien!
Kristoff u Emma rritornaw lejn darhom biex jistrieħu wara din l-ewwel esperjenza tagħhom ta’ volontarjat fil-komunità nhar il-Milied.

